
Suliap nr. 21-001 Ilanngussap normua 01 Journal nr. 01.12.00 

Eqqartugaq 21-001 Nunaqarfinni aqutsisut katiterneqaqqinneri 
 

EQIKKAANEQ: 

Nunaqarfinni aqutsisut katiterneqarneri kommunalbestyrelsimi 17 december 2020 aalajangiivigineqarput. 
Nunaqarfinni aqutsisut katitigaanerat pillugu aalajangernermi Niaqornaarsuk aamma Attu nammineerlutik 
nunaqarfinni aqutsisoqalersussatut inissinneqarput, paasinarsivorli Kommunalbestyrelsinut, nunaqarfinni 
aqutsisunut ilagiillu sinniisaannut qinersisarnerit pillugit Inatsisartut inatsisaat nr. 27, 28. november 2016-
imeersoq (maannamiik qinersineq pillugu inatsimmik taajorneqassaaq) ima allassimasoq 
naammassineqanngitsoortoq:  
“§ 60 Ataatsimoorussanik nunaqarfinni aqutsisunik qinersisoqartassaaq.  Kommunip ataatsip iluani 
ataatsimoorussamik nunaqarfinni aqutsisut minnerpaamik nunaqarfiit marluk ilaassapput.” 
 
 
SULIAP SAQQUMMIUNNEQARNERA: 
Qinersineq pillugu inatsimmi § 60, imm. 1-imi piumasaqaataasoq naammassineqarsimanngitsoq 
paasinarsimmat, allattoqarfimmiit Nunamut Namminermut Naalakkersuisoqarfimmut immikkut 
akuerineqarnissamik qinnuteqaateqartoqarpoq, Niaqornaarsuup aamma Attup nammineerlutik 
nunaqarfinni aqutsisoqarnissaat anguniarlugu. Qinnuteqarnermi tunuliaqutaavoq qinersineq pillugu 
inatsimmi §60, imm. 4-mi ima allassimasoq: “Nunaqarfiit avinngarusimavissut nunaqarfiilluunniit 
inuttuut pillugit imm. 1-imi, oqaaseqatigiit aappaanni piumasaqaammut atatillugu 
Naalakkersuisut  immikkorluinnaq pisuni immikkut akuersissuteqarsinnaapput.  Naalakkersuisut 
aalajangiinerminni kommunalbestyrelsi pineqartoq nunaqarfinnit marlunnit amerlanerusunik 
nunaqarfeqarpat qanoq annertutigisumik ataatsimoorussamik nunaqarfinni aqutsisuliisimanersut 
pingaartissinnaavaat.” 

Niaqornaarsuup aamma Attup nammineerlutik nunaqarfinni aqutsisoqarnissaannut Nunamut 
Namminermut Naalakkersuisoqarfimmut qinnuteqaat itigartinneqarpoq, piumasaqaatigineqarluni 
sukkanerpaamik kommunalbestyrelsi nutaamik aalajangissasoq, takuuk ilanngussaq 01-01. 

 
Taamaalillunilu kommunalbestyrelsi nunaqarfinni aqutsisunik katitereqqittariaqarpoq. 

Katitereqqinnissamut allattoqarfik ima siunnersuuteqarpoq: 

- Iginniarfik aamma Attu ataatsimoorussamik nunaqarfinni aqutsisoqassasut, pingasunik 
ilaasortalimmik. 

- Ikerasaarsuk, Niaqornaarsuk aamma Kangerluk ataatsimoorussamik nunaqarfinni 
aqutsisoqalissasut, pingasunik ilaasortalimmik. 

- Kitsissuarsuit, Akunnaaq aamma Ikamiut, katitigaanerat nikigani ingerlaqqiinnassasoq. 

 

Nunamut Namminermut Naalakkersuisoqarfimmi atorfilinnik ataatsimiinnerup nalaani 
peqataasoqassaaq, taamaalilluni apeqquteqarfigineqarsinnaallutik. 

 
ANINGAASATIGUT KINGUNISSAI: 

 
 
KINGUNISSAT: 
Niaqornaarsuk aamma Attu ataatsimoorussamik nunaqarfinni aqutsisunut ilanngunnerisigut, qinersinermi 
inatsimmi piumasaqaataasut naammassineqassapput. 
 
 
INATSISITIGUT TUNNGAVIUSOQ 

Kommunalbestyelsinut, nunaqarfinni aqutsisunut ilagiillu sinniisaannut qinersinerit pillugit Inatsisartut 
inatsisaat nr. 27, 28. November 2016-imeersumi: 
§ 60, imm. 1 

§ 60, imm. 4 

 

 

SULIAP SULIARINEQARFIA: 

Kommunalbestyrelsi 
 

INASSUTEQAAT: 

Allattoqarfiup kommunalbestyrelsimut inassuteqaatigaa nunaqarfinni aqutsisut qinersivik 2021-2024-
imi ima katiterneqassasut: 

- Iginniarfik aamma Attu ataatsimoorussamik nunaqarfinni aqutsisoqassasut, pingasunik 
ilaasortalimmik. 

- Ikerasaarsuk, Niaqornaarsuk aamma Kangerluk ataatsimoorussamik nunaqarsinni 
aqutsisoqalissasut, tallimanik ilaasortalimmik. 

- Kitsissuarsuit, Akunnaaq aamma Ikamiut, katitigaanerat nikigani ingerlaqqiinnassasoq, 
tallimanik ilaasortalimmik. 

-  

ILANNGUSSAT: 

Ilanngussaq 01-01 Nunamut Namminermut Naalakkersuisoqarfimmut qinnuteqaatip akissutaa KAL 

Ilanngussaq 01-02 Svaret fra Indenrigsanliggender DK 

 

AALAJANGERNEQ: 

